
“KEMBALI KEPADA FITRAH” 

(13 Syawal 1441H/ 5 Jun 2020M) 

Sidang Jumaat Yang Dirahmati Allah, 

 

Di hari Jumaat dalam Syawal yang mulia ini, saya berpesan kepada diri 

saya sendiri dan kepada sidang Jumaat sekalian, marilah sama-sama 

kita meningkatkan ketakwaan kita kepada Allah SWT dengan 

melaksanakan segala perintah dan meninggalkan segala larangan-Nya. 

Mudah-mudahan kita beroleh kejayaan di dunia dan akhirat. Mimbar 

pada hari ini, ingin mengajak sidang hadirin sekalian menghayati 

khutbah yang bertajuk: “Kembali Kepada Fitrah”. 

 

Sidang Jumaat Yang Dirahmati Allah, 

Ramadan, bulan yang penuh dengan keberkatan telah pun 

meninggalkan kita. Sewaktu zaman generasi sahabat dahulu, saat mana 

Ramadan berlalu, hati mereka merasa sangat sedih kerana bimbang 

yang amalan mereka di bulan Ramadan dahulu tidak diterima. Firman 

Allah S.W.T dalam Surah Al-Mukminun ayat 60: 

قلُوُبُهُمۡ وجَِلَ  ِينَ يؤُۡتوُنَ مَآ ءَاتوَاْ وذ هُمۡ إلََِٰ رَ   ة  وَٱلَّذ نذ
َ
 نَ ب هِِمۡ رَجِٰعُو أ

Maksudnya: “Dan orang yang memberi apa yang mereka berikan 
sedang hati mereka gerun-gementar, kerana mereka yakin akan kembali 

kepada Tuhan mereka.” 
 

Sidang Jumaat Yang Dirahmati Allah SWT, 

 

Menerusi didikan Ramadan, kita telah membuktikan kecintaan kita 

kepada Islam daripada menjadi hamba kepada dunia, nafsu dan harta 

benda. Apa yang kita capai saat ini, sebenarnya dijana menerusi ibadah 

puasa yang telah dilaksanakan dengan bersungguh-sungguh selama 

sebulan.  

 

Jika Allah menerima amalannya, ini bermakna segala amalan yang 

dilakukannya adalah betul menurut apa yang diredhai Allah S.W.T. 

Antara tanda-tanda sesuatu amalan itu diterima adalah: 

1- Menjadi lebih taat dan patuh kepada Allah SWT  

2- Wujudnya dorongan untuk melakukan ketaatan yang tidak pernah 

terhenti.  

3- Melakukan amal soleh dengan tidak mensyirikkan Allah SWT. 

4- Sentiasa bersyukur atas nikmat yang dikurniakan oleh Allah SWT. 

5- Terpancar kemuliaan akhlak, mempunyai hubungan baik sesama 

manusia dan merasai dirinya dalam perhatian Allah SWT. 

 

Sidang Jumaat Yang Dirahmati Allah, 

Sebagai mengakhiri khutbah pada hari ini, mimbar ingin mengajak 

sidang Jumaat sekalian untuk menghayati intipati khutbah yang 

disampaikan sebagai pedoman dalam kehidupan kita, antaranya: 

Pertama: Ramadan akan menjadi saksi yang membela golongan yang 

bersungguh-sungguh berpuasa dan mengerjakan ketaatan 

kepada Allah SWT. 

Kedua: Ketibaan Syawal adalah lambang kembalinya fitrah 

kehidupan manusia di atas dasar panji Islam. 

Ketiga: Allah menerima amalan hamba-Nya yang dilakukan dengan 

ikhlas. 

 ِ
َ

 بِاللّ
ُ
عُوذ

َ
جِيمِ أ انِ الرَّ

َ
يْط

َّ
  مِنَ الش

لُ عَلَيۡهِمُ ٱلمَۡلَ   ُ ثُمذ ٱسۡتَقَمُٰواْ تَتَنََذ ِينَ قاَلوُاْ رَبُّنَا ٱللَّذ لَّذ تََاَفوُاْ وَلََّ تََۡزَنوُاْ  إنِذ ٱلَّذ
َ
ئكَِةُ أ
واْ بٱِلَۡۡنذةِ ٱلذتِِ كُنتُمۡ توُعَدُونَ  بشُِِۡ

َ
 وَأ

Maksudnya: “Sesungguhnya orang yang menegaskan keyakinannya dengan 

berkata: Tuhan kami ialah Allah, kemudian mereka tetap teguh di atas jalan yang 

betul, akan turunlah malaikat kepada mereka dari semasa ke semasa (dengan 

memberi ilham):  Janganlah kamu bimbang (dari berlakunya kejadian yang tidak baik 

terhadap kamu) dan janganlah kamu berdukacita, dan terimalah berita gembira 

bahawa kamu akan beroleh Syurga yang telah dijanjikan kepada kamu.”  

(Surah Fussilat: 30) 

eduabah KKhut  

(Bulan Jun 2020)  

Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri, supaya bertakwa 

kepada Allah SWT dengan mematuhi segala perintah-Nya dan menjauhi 

segala larangan-Nya.  

 

Pada saat yang penuh barakah ini, marilah kita berselawat ke atas Nabi 

Muhammad صلى الله عليه وسلم sebagai melaksanakan perintah Allah SWT dalam surah 

Al-Ahzab, ayat 56:  

َ   إنِذ }ُ ي عََلَ    يصَُلُّونَ    ۥه ئكَِتَ لَ  وَمَ   ٱللَّذ ِ اي ُأ ُيَ َٰ ُ ٱلنذبِ  ِينَ   هَ ُ{ ا ليِم  واْ تسَۡ هِ وسََل مُِ اْ عَلَيۡ ونُواْ صَلُّ ءَامَ   ٱلَّذ  

